
Kaveryashtakam Sahyakanyakashtakam

காவேர்யாஷ்டகம் அத²வா ஸஹ்யகந்யகாஷ்டகம்

ஸரோஜ-ஸம்ப⁴வாச்யுத-த்ரிநேத்ர-பா⁴வநாமயீம்
கவேர-ராஜ-கந்யகாம் ச காமிதார்த²-தா³யிநீம் ।
அக³ஸ்த்ய-குண்டி³காந்தர-ப்ரவிஷ்ட-வாரிரூபிணீம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 1॥
பவித்ர-தா⁴த்ரி-வ்ரு’க்ஷரூப-விஷ்ணுபாத³-ஸங்க³மாம்
பதத்ரிரூப-தா⁴ரி-விக்⁴நராஜ-சுஞ்சு-சும்பி³தாம் ।
ப⁴வாப்³தி⁴-தாரகாத்ரிஸூநு-பாது³கா-பவித்ரிதாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 2॥
அநேக-கோடி-புண்ய-தீர்த²-ஸங்க³மேந பூரிதாம்
அநோகஹ-ப்ரகீர்ண-புஷ்ப-பல்லவை: பரிஷ்க்ரு’தாம் ।
நிநாத³-பூர்ண-சாரு-வீசி-கீர்ண-ரத்ந-மௌக்திகாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 3॥
தடத்³வயேபி ஶம்பு⁴-விஷ்ணு-மந்தி³ரை-ர்விராஜிதாம்
தடில்லதா-ஸமாந-தே³வஸுந்த³ரீபி⁴-ராஶ்ரிதாம் ।
வடாதி³-வ்ரு’க்ஷ-மூலவாஸி-மௌநி-வ்ரு’ந்த³-பா⁴விதாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 4॥
தரங்க³-சாரு-மேக²லாம் விலோல-மீந-லோசநாம்
ப்ரவாள-மௌக்திகோஜ்ஜ்வலாம் ப்ரபு²ல்ல-புஷ்ப-மாலிகாம் ।
குசாயிதாப்³ஜ-குட்³மலாம் ச குங்குமாதி³-பாடலாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 5॥
பு⁴ஜங்க³-ஶாயி-ரங்க³நாத²-பாத³-ஸேவநாஶயா
பு⁴ஜ-த்³வயம் ப்ரஸார்ய நி:ஸ்ரு’தாமிவ ஸ்தி²தாம் முதா³ ।
க³ஜேந்த்³ர-கேளி-வர்தி⁴நீம் த்³விஜேந்த்³ர-ஹர்ஷ-தா³யிநீம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 6॥

கிரீடி-ராம-ஶந்தநு-ப்ரப்⁴ரு’த்யநேக-பார்தி²வை:

ப்ரபூஜிதாம் ச த⁴ர்மவர்ம-ராஜ-தா³ல்ப்⁴ய-கீர்திதாம் ।
த⁴ராதலைக-பூ⁴ஷணாம் ஸுராதி³-ஸர்வ-ஜீவநாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 7॥
ப்ரநஷ்ட-பஞ்ச-பாதகாம் ப்ரக்ரு’ஷ்ட-புண்ய-தா³யிகாம்
ஸஹர்ஷ-தி³வ்ய-கேளிகாம் ஸமுத்³ர-ராஜ-நாயிகாம் ।
ஸஹஸ்ர-பத்ர-மாலிகாம் ஸரோஜ-பத்ர-தோ³ளிகாம்
ப⁴ஜாமி ஸஹ்யகந்யகாம் ப⁴ஜாமி ஸஹ்யகந்யகாம் ॥ 8॥
ஸஹ்யகந்யாஷ்டகமித³ம் புண்யம் ப்ரேமிகேந ப்ரகீர்திதம் ।
ஶ்ரத்³த⁴யா கீர்தயந்நித்யம் ஸர்வமங்க³ளமாப்நுயாத் ॥ 9॥
இதி காவேர்யாஷ்டகம் அத²வா ஸஹ்யகந்யகாஷ்டகம் ஸம்பூர்ணம் ।

Encoded by Musiri Janakiraman

Proofread by Musiri Janakiraman, Rajani Arjun Shankar

Kaveryashtakam Sahyakanyakashtakam

pdf was typeset on July 13, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

